
Campionac provinziai y taliagn de lüsa alta

  

Le scenar dla lüsa alta se é sposté tratan l’ultim fin dl’edma a Valdaora sön la pista “Panorama”,
ulach al é gnü tigní in campionac taliagn y provinziai

Lüsa – I campionac taliagn é uramai n apuntamënt tradizional dl sport dla lüsa alta. In chësc
ann é la seziun dla lüsa da Valdaora che s’à tut sö l’impëgn de organisé la competiziun. En
gaujiun de chësta manifestaziun él gnü tut la dezijiun de tignì la sabeda la vinteduiejima ediziun
di campionc provinziai, trofé intres ambí da düc i atlec. Gran partezipaziun ladina, che à salpü
da se mosoré con determinaziun portan a ciasa na schira de bogn resultac.           

Protagonist assolut dl fin dl’edma é l’atlet da La Val Diego Tschaffert, che dominëia la pista
“Panorama” y defënn insciö le titul talian da l’ann denant. Bele la sabeda pro i campionac
provinziai é Tschaffert cun le tëmp de 1’14.26 le plö asvelt tla tlassifica generala. La domënia,
tla gara por le titul talian ti gareta a Diego la dopla devënta. Só tëmp de 1’14.63 é indo le miú dl
dé, nia da nen fa por l’atlet da Valdaora Gräber Maximilian, che fej le secundo miú tëmp a +
0’00.22 da Diego.

  

Stersc é ince le trio da La Val Brunner Philipp, Frenes Oliver y Peccei Lukas, che concuistëia
rispetivamënter le 1. , 2. y 2. post pro trames döes competiziuns. Pro les ëres deperpo pó pié
do bëgn döes medaies d’arjënt l’atleta Rubatscher Manuela da La Val, che tëgn bót a na schira
de aversares ambizioses. Al start se presentëia cotanc de atlec ladins de vigni eté, che se
mostra intres combatifs y determinà a ruvé denant al travert co i atlec da foradeca.

  

Pro i campionac provinziai fej i ladins chëstes posiziuns tles singoles categories:
Miribung Elena (4. post), Campei Miriam (5. post), Frenes Elisa (7. post), Brunner Shamira (3.
post), Pescollderung Roman (8. post), Moling Matthias (9. post), Frenademetz Raffael (11.
post), Ties Michael (14. post), Chiusura Matthias (17. post), Tavella Robert (4. post), Clara
Dominikus (2. post.), Miribung Carlo (3. post), Ploner Alex (9. post)

  

Chisc i resultac finai dles singoles categories dla schira de atlec ladins pro i campionac
taliagn: Miribung Elena (5. post), Campei Miriam (4. post), Frenes Elisa (7. post), Brunner
Shamira (3. post), Pescollderung Roman (6. post), Moling Matthias (9. post), Ties Michael (12.
post), Chiusura Matthias (15. post), Tavella Robert (4. post), Clara Dominikus (2. post.),
Miribung Carlo (4. post), Ploner Alex (8. post).

Do chësc fin dl’edma plëgn de bugn resultac se confermëia i ladins pro i mius atlec y ciara bel
inant a les proscimes competiziuns sön le program. Tra chëstes le Gran Pest d’Euro
pa a Hopfgarten tl’Austria ai 03-04 de furà.

  
I plazamënć di campionac provinziai: resultac
  

  

  

I plazamënć di campionac taliagn: resultac 

             Por atres foto: https://www.sportrodel.it/fotos/        

https://drive.google.com/drive/folders/155SaSO5RJyuid7dh-IKAAD4CJQ2xqQpD

